
O GALP está composto por un total de 47 entidades socias. 

 

 

 

1 Presidencia Pesca Confraría de Pescadores de Ribeira 

2 Vicepresidencia Público Concello de Cambados 

3 Secretaría Pesca Asoc. Produtores mexilloeiros de Rianxo 

4 Tesourería Económico Empresarios grovenses de bens e servizos 

5 Vogal Social Club de piragüismo de Cambados 

6 Vogal Público Concello de Vilagarcía de Arousa 

7 Vogal Público Concello de Ribeira 

8 Vogal Público Concello de Boiro 

9 Vogal Pesca Confraría de pescadores de Rianxo 

10 Vogal Pesca Confraría de pescadores de Cambados 

11 Vogal Pesca Confraría de pescadores de Carreira Aguiño 

12 Vogal Pesca Produtores Mexilloeiros Ría de Arousa 

13 Vogal Social Agalcari 

14 Vogal Social Asoc. cultural e deportiva Cambados 

O Grupo de Acción Local Pesqueiro (GALP) Ría de Arousa ten un total de 47  entidades socias, das cales o 36,2% 

pertencen ao sector pesqueiro, mentres que as entidades do sector social representan o 38,3%. O sector público 

conta con 8 entidades e o económico ten 4.  

As entidades socias do GALP agrupan un total de 26.869 persoas socias, o que representa unha porcentaxe moi alta 

da poboación, 17,5%.  As entidades do sector pesqueiro contan con 5.332 persoas socias, o que representa o 

82,3%% da poboación afiliada ao réxime do mar desta zona. 

 

TÁBOA 1. NÚMERO DE ENTIDADES SOCIAS, PORCENTAXE, E NÚMERO DE PERSOAS SOCIAS SEGUNDO SECTOR 

Entidades sector pesqueiro 17 36,2% 5.332 

Entidades sector social 18 38,3% 6.386 

Entidades sector económico 4 8,5% 15.151 

Entidades sector público 8 17,0% NC 

Total entidades 47 100,0% 26.869 

 

 

A presenza de mulleres na asemblea é do 31,9%. En todos os sectores se dá unha maior representación masculina, 

agás no sector social, onde se equilibra o número de mulleres e homes .  

 

TÁBOA 2. NÚMERO DE MULLERES E HOMES NA ASEMBLEA XERAL E XUNTA DIRECTIVA SEGUNDO SECTOR 

Representantes sector 

pesqueiro 
5 12 17 3 4 7 

Representantes sector 

social 
9 9 18 0 3 3 

Representantes sector 

económico 
0 4 4 0 1 1 

Representantes sector 

público 
1 7 8 1 3 4 

Total representantes  15 32 47 4 11 15 

 

 

 

 

 

 

 



 

 

TÁBOA 3. PORCENTAXE DE REPRESENTANTES MULLERES NA ASEMBLEA XERAL E XUNTA DIRECTIVA SEGUNDO 

SECTOR 

Entidades sector pesqueiro 29,4% 33,3% 

Entidades sector social 50,0% 0,0% 

Entidades sector económico 0,0% 0,0% 

Entidades sector público 12,5% 25,0% 

Total entidades 31,9% 25,0% 

 

 

Ningún grupo de interese ou autoridade pública, definida esta última de conformidade coas normas nacionais, 

ostentarán unha representación que supoña máis do 49% na toma de decisións nos diferentes órganos de goberno 

do GALP, tal e como consta no artigo 32.1.b do Regulamento de disposicións comúns (Regulamento UE 1303/2013). 

 

 

 

 

TÁBOA 4. PORCENTAXE DE REPRESENTACIÓN NA XUNTA DIRECTIVA E ASEMBLEA XERAL SEGUNDO SECTOR 

Representantes sector pesqueiro 36,2% 46,6% 

Representantes sector social 38,3% 20,0% 

Representantes sector económico 8,5% 6,7% 

Representantes sector público 17,0% 26,7% 

Total representantes  100,0% 100,0% 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

TÁBOA 5. POBOACIÓN E SUPERFICIE DOS CONCELLOS DO GALP RÍA DEAROUSA 

Boiro 19.060 86,6 

Cambados 13.399 23,4 

Catoira 3.402 29,4 

Grove, O 10.851 21,9 

Illa de Arousa, A 5.006 6,9 

Pobra do Caramiñal, A 9.672 32,5 

Rianxo 11.479 58,8 

Ribadumia 5.103 19,7 

Ribeira 27.565 68,8 

Vilagarcía de Arousa 37.712 44,2 

Vilanova de Arousa 10.459 33,6 

GALP Ría de Arousa 153.708 425,8 

Fonte: Padrón municipal de habitantes. Estatísticas sobre territorio. IGE 

 

 

 

O Grupo de Acción Local do Sector Pesqueiro Ría de Arousa configúrase como unha unidade sobre todo pola súa 

xeografía, un anel litoral que rodea e define a Ría de Arousa. Constitúe o exemplo máis claro de economía 

simbiótica entre terra e mar que hai en Galicia. Está composto por 11 concellos que agrupan un total de 153.708 

persoas nunha superficie terrestre de 425,8 km². 

Esta zona presenta un forte dependencia económica do mar, derivada das actividades pesqueiras (a pesca mariña 

reúne o 44% dos empregos do GALP) e das turísticas, vencelladas en grande parte ao mesmo. O conxunto de 

espazos e recursos naturais protexidos que atesoura a zona costeira, danlle coherencia a actividade do turismo que 

se apoia nestes como un importante reclamo. 

Caracterízase pola importancia do sector pesqueiro, principalmente de baixura, e pola relevancia que acadan o 

marisqueo e as bateas de mexillón (47% das afiliacións da actividade de acuicultura en toda a costa galega). De 

todas as rías é a que maior identificación garda con ditas actividades, complementándose coa de pescaría de 

conxelados en alta mar. Hai que destacar que o 17,2% das empresas que realizan actividades relacionadas co 

procesamento, fabricación ou comercialización de produtos pesqueiros se ubican nesta zona. Se temos en conta os 

datos de afiliación ao sector marítimo pesqueiro no ano 2014 (CNAE 0311, 0321, 1021, 1022, 4638, e 4723) vemos 

que se rexistran 11.527 afiliacións, o que representa o 25,3% do total de afiliación do conxunto da zona e o 9,6% do 

total de afiliacións que se da en Galicia neste sector.  

 A relevancia do réxime do mar no total da afiliacións á Seguridade Social minguou durante a crise económica  e 

pasou de importar o 15% do emprego total en 2007 ao 12,5% en 2014 (supón 6 veces máis do que importa o sector 

no conxunto de Galicia), sendo esta caída a menos acusada de todas as áreas costeiras.  

 

 

 

  



 

 

MAPA 1. SITUACIÓN DO TERRITORIO DO GALP RÍA DE AROUSA EN GALICIA 

 

 
 

 

MAPA 2. CONCELLOS DO GALP RÍA DE AROUSA 

 
 

  



 

 
A economía do GALP tínguese de notas tanto tradicionais como modernas, e así atopamos ao lado da pequena 

explotación vitivinícola e do marisqueo a pé, numerosas explotacións industriais que lle permiten comercializar nos 

mercados globais os produtos do mar e da uva. 

As diferenzas caracterizan en boa medida o territorio, a sociedade e a economía da zona costeira. A todos estes 

niveis atopamos distintos graos de desenvolvemento que conviven desde hai décadas. Ademais das desigualdades 

por concellos, descríbense no seu interior dúas zonas diferenciadas, a ambas marxes da Ría. A do norte, a do 

Barbanza, é menos dinámica demográfica e economicamente. Caracterízase polo predominio do sector pesqueiro 

e pola industria alimentaria da conserva e do frío. A do sur, a do Salnés, ten unha pirámide de poboación máis xove. 

A súa actividade está máis diversificada e ademais da pesca de baixura, conta co marisqueo, o viño e o turismo. 

O mercado laboral caracterízase por ter resistido á crise mellor que noutras áreas costeiras. Aquí detéctase unha 

maior presenza de persoas con estudos secundarios e unha tendencia á substitución de persoas maiores por 

mozos. Porén, ao mesmo tempo que existe unha enorme rotación na contratación ten aumentado a contratación 

indefinida (incremento dun 9,6% entre 2007 e 2014, mentres que en Galicia se reducía nun 19,3%), denotando a 

existencia dun mercado dual. Como noutras partes de Galicia existen dificultades para dar saída á poboación 

parada feminina e á máis cualificada en xeral, que nos últimos anos emigrou masivamente mentres retornaba a 

aqueles concellos menos dinámicos zona a man de obra menos cualificada que emigrara con anterioridade. 

Anque historicamente estaba mal comunicada, a área da Arousa posúe hoxe unha rede de estradas de alta 

capacidade e libres de peaxe que a sitúan á cabeza de Galicia, e que cobren sobradamente as súas necesidades de 

comunicación a medio prazo. A dotación de infraestruturas terrestres complétase cunha conexión de ferrocarril de 

alta velocidade que insire plenamente á zona do Salnés na economía do eixo atlántico galego. 

A área posúe o maior número de portos e lonxas de Galicia (14 infraestruturas portuarias pesqueiras incluíndo unha 

Autoridade Portuaria do Estado), onde se move unha economía equiparable á das zonas punteiras do Cantábrico e 

da Ría de Vigo, con case 100 millóns de euros en vendas, o cal se debe fundamentalmente ao liderado do sector 

marisqueiro, onde o produto rei é a ameixa. 

A área complementou a súa orientación produtiva co turismo (0 12,9% das empresas da zona son empresas 

turísticas; en Galicia este mesmo dato supón o 11,2%), que atopa o seu centro de gravidade no concello do Grove, 

anque o escaso nivel de desenvolvemento da oferta e a súa orientación ao turismo interno provocou que a recesión 

económica lle pasase unha factura importante, perdendo nos últimos anos un número importante de visitantes e 

de noites, así como unha redución da estadía media. 

Nas últimas décadas desenvolvéronse proxectos industriais novos que complementaron aos tradicionais marítimo-

pesqueiros e manufactureiros. Os novos polígonos industriais concentran xeograficamente esta actividade, que 

posúe aquí unha relevancia superior á media galega. 

 

 

  



 

 

TÁBOA 6. PRINCIPAIS DATOS GALP RÍA DE AROUSA E GALICIA

 
 

 

 

 

 
 

 

 

 

 
 

 

 

 

 
Fonte: Elaboración propia a partir de datos do IGE 

 

 

 

 

Número de municipios 11 315 

Superficie (Km²) 425,8 29.575 

Número habitantes 153.708 2.748.695 

Densidade de poboación 361,0 92.9 

Evolución da poboación (1999-2003) 4,9% 1,3% 

Renda dispoñible bruta por habitante 13.744,6 14.965,4 

Indicador municipal de renda dos fogares 91,8 100 

Indice de envellecemento 107,0 146,1 

Peso do sector pesqueiro 23,8% 3,9% 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



O GALP Ría de Arousa abrangue un total de 11 concellos adscritos administrativamente a 3 comarcas diferentes 

situadas nas provincias da Coruña e Pontevedra. 

Insírese por completo na área do GALP a comarca do Barbanza, ademais de case toda a do Salnés (excepto 

Sanxenxo, Meis e Meaño), e máis o concello costeiro de Catoira, pertencente á comarca de Caldas. 

 

 

TÁBOA 7. DISTRIBUCIÓN DO GALP RÍA DE AROUSA POR COMARCAS E CONCELLOS 

Barbanza 

¶ Ribeira 

¶ A Pobra do Caramiñal 

¶ Boiro 

¶ Rianxo 

Caldas ¶ Catoira 

Salnés 

¶ Vilagarcía de Arousa 

¶ Vilanova de Arousa 

¶ A Illa de Arousa 

¶ Cambados 

¶ O Grove 

¶ Ribadumia 

Fonte: Instituto Galego de Estatística (IGE). 2014 

 

 

 

Todos os concellos do GALP Ría de Arousa teñen en común pertenceren á area xeográfica da Ría de Arousa, o 

equivalente aos tramos finais das cuncas hidrográficas dos ríos Ulla e Umia. O criterio da presenza de litoral serve 

para excluír do GALP aos concellos de Sanxenxo (pois a maior parte do seu territorio municipal, así como as súas 

poboacións máis importantes, miran cara á Ría de Pontevedra), Meaño, con escasa presenza no litoral e con claras 

conexións con Pontevedra, e de Meis (localizado no tramo medio do Umia e que carece de lindes marítimos). Así, a 

pequena descontinuidade territorial que pola costa do GALP Ría de Arousa atopamos entre Cambados e O Grove 

devólvelle a este último o carácter insular que tivo séculos atrás, antes da formación do istmo da Lanzada. 

 

 

 

 

 



A Ría de Arousa é a máis ampla das rías galegas, e tamén a de augas menos profundas. Infinidade de ecosistemas 

intermareais, humedais e praias engalanan o seu perfil. Xa nos tempos dos romanos este territorio acollía varias 

salinas (Salinensis > Salnés).  

De todas as rías é a que máis claramente se identifica coa actividade marisqueira e pesqueira de baixura, 

actividades ás que se suma a pescaría de conxelados de alta mar e o sector vitivinícola da Denominación de Orixe 

Rías Baixas (uva Albariño), internacionalmente recoñecida. Estas actividades marcaron o carácter e a identidade 

socioeconómica da comarca do Salnés, constituíndo unha sorte de simbiose terra-mar que achegou unha riqueza 

incalculable a moitas xeracións de habitantes desta área. A interiorización da vida do mar nos seus habitantes 

quedou reflectida na súa implicación colectiva no desastre do Prestige no ano 2002, cando toda a poboación se 

lanzou á Ría para protexela da marea negra. 

A riqueza achegada polo mar favorece historicamente no GALP a proliferación de múltiplos asentamentos humanos 

cuxa continuidade ao longo da costa fai moi difícil dicir onde remata un e onde comeza o seguinte, conformando 

unha forma de poboamento e de hábitat disperso típico das rías galegas. 

Se atendemos á extensión terrestre do GALP, ocuparía a segunda posición de todas as áreas costeiras galegas. Mais 

se atendemos á lamina de auga comprendida no seu interior estamos perante a máis grande en superficie. 

A maioría dos concellos do GALP Ría de Arousa posúen unha extensión arredor dos 40 Km2, o que supón un tamaño 

pequeno para o que é habitual en Galicia. O concello máis pequeno da área é o da Illa de Arousa (7 Km2), sendo os 

máis grandes os situados na marxe dereita da Ría, debido a que inclúen no seu territorio municipal as ladeiras 

meridionais da Serra do Barbanza, unha ampla extensión de macizo montañoso pouco habitado e con desniveis 

moi acentuados, que o inhabilitan para calquera actividade distinta da forestal e da de xeración eólica. 

 

 

TÁBOA 8. POBOACIÓN DOS CONCELLOS E COMARCAS. SUPERFICIE. POBOACIÓN RELATIVA SOBRE O TOTAL DA 

COMARCA. 2014 

Boiro Barbanza 19.060 87 28,1% 67.776 

Pobra do Caramiñal, A Barbanza 9.672 33 14,3% 67.776 

Rianxo Barbanza 11.479 59 16,9% 67.776 

Ribeira Barbanza 27.565 69 40,7% 67.776 

Catoira Caldas 3.402 29 9,8% 34.757 

Cambados O Salnés 13.399 23 12,1% 110.534 

Grove, O O Salnés 10.851 22 9,8% 110.534 

Illa de Arousa, A O Salnés 5.006 7 4,5% 110.534 

Ribadumia O Salnés 5.103 20 4,6% 110.534 

Vilagarcía de Arousa O Salnés 37.712 44 34,1% 110.534 

Vilanova de Arousa O Salnés 10.459 34 9,5% 110.534 

GALP Ría de Arousa 
 

153.708 425,8 72,1% 213.067 

Fonte: Padrón municipal de habitantes. Estatísticas sobre territorio. IGE 

 

 

Un primeiro dato revelador da importancia da actividade acuícola e pesqueira na área é o feito de que os concellos 

máis poboados son os que posúen un maior tramo de costa. 

 

  



Espazos protexidos  

 

MAPA 3. ESPAZOS PROTEXIDOS NO GALP RÍA DE AROUSA. 

 

Fonte: Elaboración propia a partir de datos do Plan de Ordenación do Litoral. 

 

 

A Rede Natura 2000 é a iniciativa máis importante para crear unha rede de espazos naturais baseada en criterios 

científicos. A súa finalidade é asegurar a conservación de hábitats e especies, entre as que se encontran moitas 

seriamente ameazadas por un desenvolvemento carente de planificación.  

Na Rede Natura 2000 intégranse os espazos designados como ZEPAS pola Directiva de Aves (79/409/CEE) e os 

espazos designados para o cumprimento da Directiva de Hábitats (92/43/CEE), coñecidos na súa 1ª fase como 

Lugares de Importancia Comunitaria (LIC).  

Créase así unha rede de lugares nos que se asegurará a súa conservación, aplicando medidas preventivas, 

correctoras e compensatorias ante os posibles impactos ambientais que terán que ser previstos en cada un deses 

lugares.  

Posteriormente, os espazos LIC vanse converter en Zonas Especiais de Conservación a través do Decreto 37/2014, 

do 27 de marzo. Este decreto declara zonas especiais de conservación aos lugares de importancia comunitaria e 

aproba o Plan director da Rede Natura 2000 de Galicia. Neste decreto, defínense as seguintes Zonas Especiais de 

Conservación (ZEC) e as seguintes Zonas de Especial Protección de Aves (ZEPA) no territorio que comprende o 

GALP. 

As dúas táboas seguintes relacionan, unha, os concellos en función dos espazos protexidos e viceversa, para 

facilitar a súa busca. 



 

 

TÁBOA 9. DISTRIBUCIÓN DOS CONCELLOS POR ESPAZO. 

Parque nacional marítimo terrestre das 

Illas Atlánticas 
8.490 

Vigo, Bueu, Ribeira, Vilagarcía de 

Arousa 

ZEC Complexo Húmido de Corrubedo 9.265 Porto do Son, Ribeira 

ZEC Complexo Ons-O Grove 7.608 
Bueu, Sanxenxo, O Grove, Ribadumia, 

Cambados, A Illa de Arousa 

ZEPA Complexo Intermareal Umia-O 

Grove 
2.813 

A Illa de Arousa, Cambados, 

Ribadumia, Sanxenxo, O Grove 

ZEPA Complexo litoral de Corrubedo 984 
A Illa de Arousa, Cambados, 

Ribadumia, Sanxenxo, O Grove 

Fonte: Consellería de Medio Ambiente, Territorio e Infraestruturas. 2015. 

 
TÁBOA 10. DISTRIBUCIÓN DOS ESPAZOS POR CONCELLO. 

Cambados 
ZEC Complexo Ons-O Grove 

ZEPA Complexo Intermareal Umia-O Grove 

Grove, O 
ZEC Complexo Ons-O Grove 

ZEPA Complexo Intermareal Umia-O Grove 

Illa de Arousa, A 
ZEC Complexo Ons-O Grove 

ZEPA Complexo Intermareal Umia-O Grove 

Ribadumia 
ZEC Complexo Ons-O Grove 

ZEPA Complexo Intermareal Umia-O Grove 

Ribeira 

Parque nacional marítimo terrestre das Illas Atlánticas 

ZEC Complexo Húmido de Corrubedo 

ZEPA Complexo litoral de Corrubedo 

Vilagarcía de Arousa Parque nacional marítimo terrestre das Illas Atlánticas 

Fonte: Consellería de Medio Ambiente, Territorio e Infraestruturas. 2015. 

 

 

Unha das principais notas distintivas do GALP Ría de Arousa é a inclusión no seu territorio de parte do único Parque 

Nacional existente en Galicia, o das Illas Atlánticas, que nesta área abrangue a Illa de Sálvora e a Illa de Cortegada, 

así como os illotes e as láminas de auga adxacentes. 

As outras áreas protexidas dispóñense na zona intermareal situada entre o sur da Illa de Arousa e o istmo da 

Lanzada. 

 

 

 



Outros aspectos xeográficos 

 

O territorio do GALP Ría de Arousa comprende o maior número de illas e illotes de todas as áreas costeiras galegas. 

Todas elas suman tamén a maior extensión insular de Galicia, cun total de algo máis de 1.000 Ha. A maior parte 

corresponden á superficie da Illa de Arousa, aínda que tamén salientan singularmente Sálvora e A Toxa. 

 

 

TÁBOA 11. DISTRIBUCIÓN DAS ILLAS POR CONCELLOS 

Cambados  
A Toxa Pequena  10 

Beiro  6 

Grove, O  

A Toxa  110 

Tourís Novo  15 

Pombeiro  2 

Illa de Arousa, A 

Arousa  632 

Guidoiro Areoso  9 

Guidoiro Pedregoso  5,6 

Ribeira 

Sálvora  188 

Sagres  13,5 

Vionta  11,5 

Centoleiras  6,5 

Noro  4 

A Rúa  4 

Illa Herbosa  1,6 

Gavoteira  1,1 

Vilagarcía de Arousa  

Cortegada  54 

Malveiras  5,5 

Briñas  4 

Fonte: Instituto Xeográfico de Galicia. 2014 

 

 

Os cabos máis importantes da área son, polo norte, o cabo Corrubedo (Ribeira), localizado no extremo occidental 

do Barbanza, e a Punta Abelleira, situada ao sur da península do Grove e que sinala o extremo meridional do GALP. 

En correspondencia coa natureza areosa de boa parte do litoral (e que algúns lingüistas ligan á propia orixe do 

nome da Ría de Arousa) toda a área do GALP está salpicada de praias. Un bo sinal disto é o feito de contar co maior 

número de praias con bandeira azul de toda Galicia. 

  

 

 



TÁBOA 12. PRAIAS CON BANDEIRA AZUL 

Boiro 

Barraña 

Carragueiros 

A Retorta 

Saltiño-Barraña 

A Ladeira do Chazo 

Piñeirón 

Grove, O 

A Lanzada 

Raeiros (Paxareiro) 

Area da Cruz 

Area Grande 

Area das Pipas 

Area de Reboredo 

Illa de Arousa, A 
Area do Secada 

Camaxe 

Pobra do Caramiñal 
Lombiña-Cabío 

Illa da Laxe 

Ribeira 

Coroso 

Río Azor 

O Vilar 

Vilagarcía de Arousa 
Preguntoiro 

Campanario 

Fonte: Praias bandeira azul. 2014. Asociación de Educación Ambiental y del Consumidor 

 

Infraestruturas  

 

Comunicación terrestre  
 

Historicamente as comunicacións por estrada no perfil costeiro do GALP, desenvolvíanse por sinuosas vías de 

competencia provincial que se convertían de facto nunha travesía sen fin: a AC-305 no norte da Ría (provincia da 

Coruña) e a PO-548 no sur (provincia de Pontevedra). As distancias e sobre todo os tempos nos traxectos entre os 

extremos occidentais da Ría e o eixo atlántico eran o suficientemente longos como para manter dinámicas 

socioeconómicas periféricas nos concellos da parte máis exterior da Arousa, sobre todo na súa marxe dereita ou 

setentrional. Nestes lugares practicamente toda a actividade económica estaba orientada e vinculada dun modo 

ou doutro ao mar. Coa construción de novas infraestruturas de comunicación a súa permeabilidade co resto do 

territorio galego mellorou moito.  

Primeiro foi a vía de alta capacidade ou corredor do Barbanza, hoxe xa desdobrado na autoestrada libre AG-11, que 

conecta Padrón e Ribeira ao longo da costa sur coruñesa. 

Outro tanto aconteceu co corredor do Salnés, tamén desdobrado na autoestrada libre AG-41 e desenvolvida do 

mesmo xeito que a súa análoga da outra banda da ría. Porén, esta última infraestrutura mellorou sobre todo a 

comunicación da vertente sur do Salnés, en especial Sanxenxo, fortalecendo o seu vínculo coa cidade, a comarca e 

a Ría de Pontevedra. 

  



 

 

Na parte norte do Salnés, Vilagarcía de Arousa sempre foi un núcleo dinámico ao que chegaba a estrada nacional N-

640 desde Caldas de Reis, achegándoa ao eixo da AP-9 que vertebra a fachada atlántica galega de norte a sur. 

Gozaba por tanto de peso específico e dunha situación xeográfica menos excéntrica que beneficiou o seu 

crecemento demográfico e empresarial, ata convertela no noveno concello galego máis populoso. 

Con todo, a rede viaria desta marxe esquerda da Ría de Arousa presentou sempre carencias e se amosaba 

tradicionalmente insuficiente para a coller o tránsito rodoviario xerado por unha elevada densidade de poboación 

e a masiva afluencia turística na época estival. 

Os primeiros investimentos que viñeron a mellorar a rede viaria do GALP foron as pontes de Catoira e da Illa de 

Arousa. A primeira achegou as marxes norte e sur da Ría, que deixaron de verse obrigadas a ir ata o fondo da Ría en 

Padrón-Pontecesures para cambiar de banda. A segunda conectou á Illa co continente, co que historicamente só se 

relacionaba por vía marítima. 

Máis as intervencións máis decisivas para transformar o mapa de comunicacións do GALP son máis recentes, e 

consistiron na construción de varios ramais de alta capacidade: o VG-4.7 polo oeste e o VG-4.3 polo suroeste de 

Vilagarcía, que xunto coa xa citada estrada N-640 funcionan a xeito de circunvalación da cidade. 

Estas variantes complétanse coas VG-4.1 que une Sanxenxo coa Lanzada, e a VG-4.2 que conecta Cambados coa 

autoestrada do Salnés, permeabilizando así toda a marxe sur da Ría de Arousa. 

Esta dotación de estradas e autoestradas na área do GALP semella máis que suficiente para atender as principais 

necesidades de comunicación viaria a medio e longo prazo, se temos en conta o horizonte demográfico e 

económico da comarca e de Galicia.  

 

TÁBOA 13. PRINCIPAIS VÍAS DE COMUNICACIÓN TERRESTRE 

AG-11 Padrón (N-550) - Ribeira (AC-

550) VG-1.1 
Vía de alta capacidade 

Rianxo, A Pobra do Caramiñal, Boiro, 

Ribeira 

PO-548 Primaria básica 
Catoira, Vilagarcía de Arousa, Vilanova de 

Arousa 

AC-305 Primaria complementaria 
Boiro, A Pobra do Caramiñal, Rianxo, 

Ribeira 

PO-550 Primaria complementaria Cambados, Ribadumia 

PO-307 Primaria complementaria A Illa de Arousa, Vilanova de Arousa 

PO-308 Primaria complementaria O Grove 

AG-41 Curro (AP-9) - Sanxenxo (VG-

4.1) VG-4.1 
Vía de alta capacidade Sanxenxo, Ribadumia 

VG-4.1 Sanxenxo (AG-41) - A Lanzada 

(PO-550) VRG-4.1 
Vía de alta capacidade Sanxenxo, O Grove 

VG-4.2 Saída 7 (AG-41) - Cambados 

(PO-300) G-104.1  
Vía de alta capacidade Cambados, Ribadumia 

VG-4.3 Cambados (PO-300) - 

Vilagarcía de Arousa (N-640) 
Vía de alta capacidade Vilagarcía de Arousa, Cambados 

VG-4.7 Carril (PO-548) - Baión (N-640) 

(Variante de Vilagarcía de Arousa) 
Vía de alta capacidade Vilagarcía de Arousa 

Fonte: Consellería de Medio Ambiente, Territorio e Infraestruturas. Ministerio de Fomento. 2015. 

 

 



MAPA 4. MAPA DE INFRAESTRUTURAS VIARIAS 

 

Fonte: Elaboración propia a partir de datos do Plan de Ordenación do Litoral 
 

 

O mapa de infraestruturas terrestres complétase cos camiños de ferro. Vilagarcía posúe unha estación intermedia 

na liña A Coruña-Redondela, con extensións a Vigo e Tui. A liña Santiago de Compostela-Carril (poboación 

adxacente a Vilagarcía), foi a primeira liña férrea da Historia de Galicia, facendo de Carril o porto de mar de 

Santiago de Compostela. Na actualidade a liña convencional xa foi substituída polo novo trazado de velocidade 

alta do eixo atlántico A Coruña-Vigo, que ten unha das súas tres paradas obrigatorias na vila arousá (xunto a 

Santiago de Compostela e Pontevedra). A zona norte do Barbanza non posúe unha estación dentro do seu 

territorio, xa que está situada no concello de Dodro, en dirección a Padrón, e resulta practicamente inútil para os 

viaxeiros e as mercadorías da zona. 

 

Infraestruturas marítimas  

No territorio do GALP Ría de Arousa localízase a Autoridade Portuaria de Vilagarcía, dependente de Puertos del 

Estado, así como outros 28 portos de competencia autonómica. As 28 infraestruturas portuarias supoñen o número 

máis alto de todas as áreas costeiras galegas, por diante da Ría de Vigo e da zona fachada norte galega. 

 

  


